
Azərbaycan Respublikası Daxili İşlər Nazirliyinin Daxili Qoşunlarının HƏRBİ VƏTƏNPƏRVƏRLİK qəzeti

“Azərbaycan” qəzetinin müx-
biri Rəşad Cəfərlinin müəllifi ol-
duğu “Qardaş yumruğu” regi-
onda təhlükəsizliyin təminatçı-
sıdır” başlıqlı məqalənin ictimai
aktuallığını nəzərə alaraq ixtisar-
la oxucularımıza təqdim edirik. 

Azərbaycanla Türkiyəni təhdid
etməyə cəhd göstərənlər

bundan nəticə çıxarmalıdırlar

Azərbaycanın İkinci Qarabağ
müharibəsindəki hərbi-siyasi zəfəri
ilə yaranan reallıqların əhatə dairə-
si genişdir. Torpaqlarımızın işğal-
dan azad edilməsi, Azərbaycanın
Cənubi Qafqazda lider statusunu
daha da möhkəmləndirməsi, Qara-
bağ və Zəngəzurda başlanan ge-
nişmiqyaslı bərpa və quruculuq iş-
ləri, regionda yeni əməkdaşlıq im-
kanlarının formalaşması kimi real-
lıqlar qələbənin məntiqi nəticələri-
dir. Eyni zamanda, bu zəfər bəlli hə-
qiqətlərə yeni işıq saldı ki, bunlar-
dan biri də daha da möhkəmlənən
və sarsılmaz olan Azərbaycan-
Türkiyə qardaşlığıdır. 

Reallıqları dərk etmək
istəməyənlər üçün mesaj

Vətən savaşının ilk günlərindən
Türkiyə Azərbaycanın yanında ol-
du.  Türkiyənin siyasi-hərbi rəhbər-
liyi müharibənin ilk saatlarından
Azərbaycanın haqq işini dəstəklə-
diyini bəyan etdi. 44 gün ərzində
dünya bir daha Azərbaycan-Türki-
yə qardaşlığına şahidlik etdi. Türk
dünyasının öndərləri olan Heydər
Əliyevin “Bir millət, iki dövlət”,
Mustafa Kamal Atatürkün “Azər-
baycanın sevinci sevincimiz, kədəri
kədərimizdir” kəlamları bu savaşda
öz təsdiqini bir daha tapdı.

“Türkiyə-Azərbaycan dostluğu,
qardaşlığı bu gün ən yüksək zirvə-
dədir və bütün məsələlərdə biz hər
zaman bir-birimizin yanındayıq.
İkinci Qarabağ müharibəsi bunu
bütün dünyaya bir daha göstərdi ki,
Türkiyə-Azərbaycan bir yerdədirlər
və əziz qardaşımın, hörmətli Prezi-
dent Rəcəb Tayyib Ərdoğanın dəs-
təyi ilk saatlardan bizi ruhlandırdı.
Çünki müharibənin ilk saatlarından
başlayaraq Türkiyə və onun Cüm-

hurbaşqanı bizə mənəvi və siyasi
dəstək vermişdir. Bu mənəvi və si-
yasi dəstək müharibənin son günü-
nə qədər göstərildi”, - deyə Prezi-
dent İlham Əliyev bildirib.

Ötən ilin iyun ayından isə Azər-
baycan-Türkiyə münasibətlərinin
tarixində məzmun və keyfiyyətcə
yeni mərhələnin təməli qoyuldu.
“Azərbaycan Respublikası ilə Türki-
yə Respublikası arasında müttəfiq-
lik münasibətləri haqqında Şuşa
Bəyannaməsi” iki dövlət arasındakı
strateji tərəfdaşlığın siyasi və mə-
nəvi təcəssümü oldu. Bəyannamə-
də diqqəti çəkən ən vacib məqam-
lardan biri hərbi sahədə əməkdaş-
lıq və müttəfiqliklə bağlıdır. Burada
qeyd edilir ki, iki dövlətin ərazi bü-
tövlüyünə, suverenliyinə üçüncü
dövlət və ya dövlətlər tərəfindən
təhdid və ya təcavüz edildiyi təqdir-
də, bir-birini qoruyacaqlar.

Belə bir müddəanın Şuşa Bə-
yannaməsində yer alması Vətən mü-
haribəsindən sonra regionda ya-

ranmış reallıqları dərk edə bilmə-
yən bütün dövlətlər üçün mesajdır.
Azərbaycanın dövlət suverenliyini
təhdid etmək fikrinə düşənlər yeni
regional hərbi-siyasi blokla qarşıla-
şacaqlar. 

Azərbaycan-Türkiyə birliyinin
növbəti təzahürü

Bu günlərdə Azərbaycan və
Türkiyə silahlı qüvvələrinin müxtəlif
qoşun növlərinin şəxsi heyəti, dö-
yüş və xüsusi təyinatlı mühəndis-
istehkam texnikası, həmçinin hərbi
aviasiya vasitələrinin cəlb olunması
ilə respublikamızda keçirilən “Qar-
daş yumruğu” birgə təlimi göstərdi
ki, Şuşa Bəyannaməsi ilə hərbi
müttəfiqliyini yeni mərhələyə yük-
səldən iki qardaş dövlət hər zaman
bir-birinin yanındadır. Türkiyənin
milli müdafiə naziri Hulusi Akarın
rəhbərliyi ilə Baş Qərargah rəisi or-
du generalı Yaşar Güler, Quru Qo-
şunları komandanı ordu generalı
Musa Avsever, Hərbi Hava Qüvvə-

ləri komandanı ordu generalı Atilla
Gülan, Hərbi Dəniz Qüvvələri koman-
danı donanma admiralı Ercüment
Tatlıoğlunun Azərbaycana səfər et-
mələri Türkiyənin siyasi-hərbi rəh-
bərliyinin “Qardaş yumruğu” hərbi
təliminə verdiyi böyük önəmin
göstəricisidir. 

“Qardaş yumruğu” təliminin “Yük-
sək Səviyyəli Müşahidəçi Günü”ndə
Azərbaycan Prezidenti İlham
Əliyev və Türkiyə Prezidenti Rəcəb
Tayyib Ərdoğan telefon zəngi ilə iki
qardaş ölkənin təlimdə iştirak edən
şəxsi heyətlərini təbrik ediblər.
İlham Əliyev “Qardaş yumruğu” tə-
liminin Türkiyə-Azərbaycan birli-
yinin növbəti təzahürü olduğunu
qeyd edib, birliyimizin sarsılmaz və
əbədi olduğunu vurğulayıb. Rəcəb
Tayyib Ərdoğan isə təbrikində “Bir
millət, iki dövlət” anlayışı ilə keçiri-
lən təlimin uğurla həyata keçirildi-
yini bildirib və heç kimin ayıra bil-
məyəcəyi birliyimizin gələcəkdə də
davam etdiriləcəyini diqqətə çatdırıb.

İran “Qardaş yumruğu”ndan
dərsini aldı

Əvvəldə qeyd edildiyi kimi, Tür-
kiyə dövləti Vətən müharibəsində
Azərbaycana birmənalı şəkildə dəs-
təyini nümayiş etdirdi. Eləcə də
dost dövlətlərdən, xüsusən müsəl-
man ölkələrindən Azərbaycana dəs-
tək mesajları gəldi. Lakin Azərbay-
canla ortaq dini dəyərləri bölüşən,
özünü dünyada “müsəlman təəs-
sübkeşi” kimi göstərən İran Vətən
müharibəsindən sonra Azərbayca-
na qarşı aqressiv ritorikasını daha
da artırdı.

Məlumdur ki, hələ müharibədən
əvvəlki dövrdə İran Azərbaycanla
münasibətlərin ruhuna zidd davra-
naraq, ölkəmizin daxili işlərinə qa-
rışmağa cəhd edirdi.   

İranın fars rejimi Cənubi Azər-
baycan faktoruna görə müstəqil
Azərbaycan dövlətinin mövcudlu-
ğundan hər zaman qorxub və elə

bu üzdən müsəlman qiyafəli “mol-
la”lar Ermənistana qucaq açıblar.
Azərbaycanla sərhədlərin 30 il işğal
altında qalmasına göz yuman İra-
nın Vətən müharibəsindən sonra
sərhədlərin toxunulmazlığını özü-
nün qırmızı xətti elan etməsi, Ermə-
nistanın Qafan şəhərində konsulluq
açması bir daha İranın əsl xislətini
üzə çıxardı. Bütün bunların fonun-
da bu gün sülhə əngəllər yaratma-
ğa cəhd edən İranın 30 il müddətin-
də Fransa ilə birlikdə işğala da dəs-
tək verdiyi məlumdur.

Vətən müharibəsindəki qələbə
Azərbaycanın mövqelərini daha da
möhkəmləndirib. Eləcə də Zəngə-
zur dəhlizinin açılması ilə türk dün-
yasının birbaşa coğrafi əlaqəsi
möhkəmlənəcək. Bütün bunlar bir
daha İranın düşmən simasını üzə
çıxarır. 30 ilə yaxın Azərbaycanla
sərhəddə bircə hərbi təlim keçirmə-
yən İran indi dalbadal təlimlər ke-
çirir, əzələ nümayiş etdirmək istəyir.
İranın gücü isə hər kəsə məlumdur.
İndiyə qədər “himayə etdiyi müsəl-
manları” xaosdan çıxara bilməyən
İranın molla rejimi ötən  40 ildə heç
bir müharibədə qalib ola bilməyib.

Bu mənada Azərbaycan və
Türkiyə silahlı qüvvələrinin “Qardaş
yumruğu” birgə hərbi təlimi İrana
verilən ən gözəl cavabdır. Sərhəd-
lərimizdə Araz çayının keçilməsini
məşq edənlər bundan öz dərslərini
aldılar. “Azərbaycana və ya Türki-
yəyə qarşı məkrli planları olanlar
bilməlidirlər ki, türk ordusu tək de-
yil, orada, həmçinin bizim ordu da
var. Bizim ordu isə tək deyil, o cüm-
lədən orada türk ordusu da var.
Sərhədimizdə təxribatları planlaşdı-
ranlar, bizi qorxutmağa çalışanlar
bu planlarını yaddan çıxarmalıdır-
lar”, - deyə Prezident İlham Əliyev
bildirib.

Azərbaycanla Türkiyəni təhdid
etmək fikrinə düşənlər hər zaman
qarşılarında “Qardaş yumruğu”nu
görəcəklər. İranın da bu təlimlərdən
lazımi nəticə çıxarması, təxribatlar-
dan əl çəkməsi, tarixi reallıqları qə-
bul etməsi qaçılmazdır. Azərbay-
canla Türkiyənin müttəfiqliyi isə
həm də bütövlükdə regionda təhlü-
kəsizliyin təminatçısıdır.

Noyabrın 30-da Azərbaycan Res-
publikasının Daxili işlər naziri general-
polkovnik Vilayət Eyvazov respublika-
nın şəhər, rayon polis orqanlarında
sıravi və kiçik rəis heyəti vəzifələrində
xidmət etmək arzusunda olan gənc-

lərin növbəti sıra baxışını keçirib. 
Nazir ayrı-ayrılıqda hər bir gəncin

zahiri görkəmi, fiziki hazırlığının vəziy-
yəti, ümumi bilik səviyyəsi və dünya-
görüşü ilə maraqlanıb.   

Sıra baxışında Daxili İşlər Nazirli-

yinin rəsmi saytında və sosial şəbəkə-
lərdəki səhifələrində, o cümlədən me-
diada verilmiş elana uyğun olaraq na-
zirliyə onlayn qaydada müraciət etmiş
gənclərdən daha hazırlıqlı olan 211 nə-
fər seçim turunun növbəti mərhələsi-

nə buraxılıb ki, onlardan da 30 nəfəri
Vətən müharibəsinin iştirakçısı, 1-i isə
şəhid ailəsinin üzvü olub. 

Tədbirdə çıxış edən Daxili işlər
naziri V.Eyvazov xidmətə qəbulun

şəffaflıq və aşkarlıq prinsipləri əsasın-
da keçirildiyini qeyd edərək seçim tu-
runun digər mərhələlərindən də uğur-
la keçərək daxili işlər orqanlarında xid-
mətə qəbul ediləcək gənclərə gələcək

fəaliyyətlərində uğurlar arzulayıb, tap-
şırıq və tövsiyələrini verib.

DİN-in Mətbuat xidməti

Daha 30 Vətən müharibəsi iştirakçısı və 1 şəhid
ailəsinin üzvü polis orqanlarında xidmətə qəbul olundu

“Qardaş yumruğu” regionda təhlükəsizliyin təminatçısıdır

Daxili İşlər Nazirliyinin Daxili Qoşun-
larının mətbuat orqanı olan “Əsgər”
qəzeti respublikamızın ilk hərbi qə-
zetlərindən biridir. 1992-ci ilin dekabr
ayının 16-da qəzetin ilk sayı işıq üzü
görüb. Bu il “Əsgər” qəzetinin yara-
dılmasından 30 il ötür. 

“Əsgər” qəzeti Birinci Qarabağ mü-
haribəsi və 44 günlük Vətən mühari-
bəsi zamanı Daxili Qoşunların ermə-
ni işğalçıları ilə vuruşan şəxsi heyə-
tinin döyüş ruhunun yüksəldilməsin-
də, hərbi qulluqçularımızın Vətən yo-
lunda fədakarlıqlarının təbliğ olunma-
sında vacib rol oynayıb. 

Təbliğat, maarifləndirmə missiya-
sını uğurla yerinə yetirməklə yanaşı,
qəzet daim şəxsi heyət üçün etibarlı
informasiya mənbəyi olub. 

Daxili Qoşunların formalaşma ta-
rixi, döyüş salnaməsi, şəhid və qazi
hərbi qulluqçularımızın qəhrəmanlıq
nümunələri, şəxsi heyətin ictimai qay-
danın qorunması və ictimai təhlükə-
sizliyin təmin edilməsi üzrə xüsusi
əməliyyatlarda iştirakı, ölkəmizin müx-
təlif bölgələrində dislokasiya olun-
muş hərbi hissələrimizin həyatı “Əs-
gər” qəzetinin səhifələrində öz əksini
tapıb. Qəzetdə Daxili Qoşunlarda ke-
çirilmiş mühüm mərasimlər, aparıl-
mış quruculuq işləri, beynəlxalq hər-
bi əməkdaşlıq əlaqələrimiz, şəxsi he-
yətin xidməti vəzifələrin yerinə ye-
tirilməsində, habelə döyüş təlimi və
idman sahəsində uğurları da dolğun
işıqlandırılıb.

Bir sözlə, qəzetin səhifələrində
gənc nəslin hərbi-vətənpərvərlik tər-
biyəsi mövzusu daim xüsusi yer tu-
tur. Gənclərin dövlətçilik təfəkkürünün
formalaşmasına, onların hərbi xidmə-
tə mənəvi-psixoloji cəhətdən hazır-
lanmasına qəzetdə dərc edilən ma-
teriallar öz müsbət təsirini göstərir.

“Əsgər” qəzetinin redaksiyasında
ölkəmizin ilk hərbi jurnalistləri forma-
laşıb. Hərbi jurnalistikamızın inkişafı-
na qəzet öz layiqli töhfəsini verib.

Redaksiyanın mövcud arxivi Da-

xili Qoşunların tarixi haqqında qiymətli
mənbədir. Gələcəkdə tarixçilər, təd-
qiqatçılar, araşdırmaçı-jurnalistlər bu
mənbəyə dəfələrlə istinad edəcəklər.

Məlumat üçün qeyd edək ki,
“Əsgər” qəzeti Daxili İşlər Nazirliyinin
Mətbəəsində ayda iki dəfə olmaqla
yüksək poliqrafik standartlara uyğun,
ümumi tirajı üç min nüsxədə çap
olunur.

Bundan əlavə, 2014-cü ilin may
ayından etibarən fəaliyyət göstərən
Daxili Qoşunların rəsmi internet səhi-
fəsinə “Əsgər” qəzetinin saylarının
elektron variantı da yerləşdirilir. Bu, qə-
zet üçün daha geniş oxucu kütləsinə
çıxış imkanı əldə etmək deməkdir.
Həmçinin qəzetin elektron arxivinin
yaradılması da əhəmiyyətli addımdır.

Mətbuat xidmətinin və onun tər-
kib hissəsi olan “Əsgər” qəzetinin re-
daksiyasının səmərəli fəaliyyət gös-
tərməsi üçün Daxili İşlər Nazirliyinin
rəhbərliyi və Daxili Qoşunların ko-
mandanlığı tərəfindən lazımi şərait ya-
radılıb. Müasir kompyuterlər, foto-
aparatlar, digər texniki vasitələr re-
daksiyanın sərəncamına verilib. 

“Əsgər” hərbi-vətənpərvərlik qə-
zeti ilə tanışlığım 2005-ci ilin oktyabr
ayından başlayıb. İlk dəfə qələmimi sı-
nadığım “Əsgər” qəzeti mənim üçün,
bir növ, jurnalistlik məktəbi olub. Bu

gün respublikamızda yayımlanan,
əsl vətəndaşlıq və vətənpərvərlik ru-
hu aşılayan 138 kütləvi informasi-
ya vasitəsində – 76 qəzet, 9 jurnal və
53 saytda vaxtilə işıq üzü görən hər
bir məqaləmə görə mən “Əsgər”ə
minnətdaram. 

Azərbaycan əsgərini hər zaman
vətənpərvərliyə səsləyən, eləcə də
Daxili Qoşunların tarixini yazan bir
qəzetin redaktoru olmağımla yalnız
fəxr edirəm. 

Qəzetin 30 illiyini qeyd edən
redaksiyamıza bundan sonrakı fəa-
liyyətində yeni yaradıcılıq uğurları
arzulayıram.

mayor Anar Əhmədov

Ölkəmizdə şəhid ailələri və
qazilər yüksək dövlət qayğısı ilə
əhatə olunublar. Azərbaycan  Res-
publikasının Prezidenti, Müzəffər
Ali Baş Komandan cənab İlham
Əliyev tərəfindən şəhid ailələri və
qazilərin həyat şəraitinin yaxşı-
laşdırılması, sosial rifahının yük-
səldilməsi istiqamətində mühüm
sərəncamlar imzalanıb, müvafiq
qanunlar, dövlət proqramları təs-
diq edilib. Respublikamızın ərazi
bütövlüyünün müdafiəsi ilə əlaqə-
dar yaralananların və şəhid ailə-
lərinin təminatına dəstək məqsə-
dilə “YAŞAT” Fondu yaradılıb.
Dövlət başçısının bu sahədə gö-
rülən işləri daim xüsusi diqqət
mərkəzində saxlaması ölkə icti-
maiyyəti tərəfindən minnətdarlıq-
la qarşılanır. 

Daxili İşlər Nazirliyinin Daxili
Qoşunlarında şəhid ailələrinin
üzvləri və qazilərlə mütəmadi ola-
raq görüşlərin keçirilməsi ənənə-
sinin əsası qoyulub.  Daxili İşlər
Nazirliyinin rəhbərliyi və Daxili
Qoşunların komandanlığının tə-
şəbbüsü ilə təşkil edilən bu gö-
rüşlərin əsas məqsədi şəhid ailə-
ləri və qazilərə bir daha mənəvi
dəstəyin ifadə olunması, onların
müraciətlərinin dinlənilməsi və
üzləşdikləri problemlərin həllinə
köməklik göstərilməsidir. 

Noyabrın 30-dan dekabrın
7-dək qoşunların 16075, 17072,
17074, 12318, 16073, 25033
saylı hərbi hissələrində Daxili qo-
şunlar komandanının müavini-
şəxsi heyət üzrə idarənin rəisi
general-mayor İnqilab Muradov
tərəfindən qoşunların Vətən mü-
haribəsində şəhid olmuş hərbi
qulluqçularının ailə üzvləri və əlil-
liyi müəyyən edilərək ehtiyata bu-
raxılan müharibə iştirakçıları ilə
görüşlər keçirilib. General-mayor
İ.Muradov görüşlər zamanı öz

çıxışlarında Azərbaycan Res-
publikasının Prezidenti, Müzəffər
Ali Baş Komandan cənab İlham

Əliyevin rəhbərliyi altında rəşa-
dətli Silahlı Qüvvələrimizin Vətən
müharibəsində qazandığı böyük
qələbənin tarixi əhəmiyyətindən
danışıb, şəhidlərimizin və qazilə-
rimizin döyüş meydanında şücaət
göstərdiklərini, əcdadlarımızın
şanlı hərbi ənənələrini ləyaqətlə
davam etdirdiklərini vurğulayıb.
O, xalqımızın şəhidlərin xatirəsini
daim ehtiramla yad etdiyini və qa-
zilərə hörmətlə yanaşdığını nəzə-
rə çatdırıb. 

Qeyd olunub ki, Daxili Qoşun-
larda şəhidlərin xatirəsinin əbədi-
ləşdirilməsi, onların və qazilərin
şərəfli döyüş yolu barədə şəxsi
heyətin, habelə ictimaiyyətin mə-
lumatlandırılması üçün çoxşaxəli
işlər görülüb. 

Məlumat verilib ki, ötən dövr-
də şəhid ailələri və qazilərə da-
vamlı olaraq maddi yardımlar
göstərilib. Daxili işlər naziri gene-
ral-polkovnik Vilayət Eyvazovun
göstərişinə əsasən, şəhid ailələ-
rinin üzvləri, əlil olmayan müha-
ribə iştirakçıları polis sıralarında

xidmətə qəbul olunublar. 
Diqqətə çatdırılıb ki, döyüş

əməliyyatlarında iştirak etmiş
hərbi qulluqçularımıza “Müharibə
veteranı” vəsiqəsi təqdim edilib,
o cümlədən onlar Nazirlər Kabi-
netinin müvafiq sərəncamına əsa-
sən, “Vətən müharibəsi iştirakçı-
sı”  medalı ilə təltif olunublar. 

Görüşlər zamanı şəhid ailələ-
rinin üzvləri və qazilərin müxtəlif
məzmunlu müraciətləri dinlənilib,
müvafiq qeydiyyatlar aparılıb.
Ümumilikdə, görüş iştirakçıların-
dan 93 müraciət daxil olub. Müra-
ciətlərin bir qismi yerindəcə həllini
tapıb, digər məsələlərin nəzarətə
götürülərək araşdırılacağı və lazı-
mi tədbirlər görüləcəyi bildirilib.
Bununla yanaşı, müraciətlərin ma-
hiyyəti üzrə izahedici söhbətlər
aparılıb, mövcud qanunvericiliyin
tələbləri barədə məlumat verilib. 

Şəhid ailələrinin üzvləri və qa-
zilər belə görüşlərin təşkilinə, on-
ların problemlərinin həllinə kö-
məklik göstərilməsinə görə Daxili
İşlər Nazirliyinin rəhbərliyinə və
Daxili Qoşunların komandanlığına
minnətdarlıqlarını ifadə ediblər. 

General-mayor İ.Muradov ye-
kun olaraq, belə görüşlərin keçi-
rilməsinin vacibliyini vurğulayıb,
qoşunların komandanlığı tərəfin-
dən şəhid ailələrinin, müharibədə
sağlamlığını itirmiş hərbi qulluq-
çularımızın sosial-hüquqi müda-
fiəsi sahəsində tədbirlərin, onları
narahat edən məsələlərin bun-
dan sonra da xüsusi diqqət mər-
kəzində saxlanılacağını deyib. 

Görüşlərdə iştirak edən hərbi
hissələrin komandanlıqlarına hər-
bi hissələrin yerləşdikləri bölgə-
lərdə yaşayan şəhid ailələri və
qazilərlə işin təşkilinə dair tap-
şırıq və tövsiyələr verilib. 

Yalçın Abbasov

ŞƏHİD AİLƏLƏRİNİN ÜZVLƏRİ VƏ 
QAZİLƏRLƏ GÖRÜŞLƏR KEÇİRİLİB

Daxili Qoşunların 17077 saylı
hərbi hissəsinin paraşüt-desant
və axtarış-xilasetmə qrupu nü-
munəvi xidmətilə, nizam-intizamlı
hərbi qulluqçuları ilə fərqlənir. Qru-
pun rəisi kapitan Elvin Xanəliyevdir.

Qrup rəisi hazırda Daxili Qo-
şunların balansında olan para-
şütlər barədə məlumat verərkən
bildirdi ki, bunlar helikopter eki-
pajının üzvləri üçün xilasedici pa-
raşütlər, yalnız tullanış üçün nə-
zərdə tutulan D-6, unior və ehti-
yat paraşütləridir. Paraşütlər təyi-
natlarına, istifadə təlimatlarına və
texniki xüsusiyyətlərinə görə bir-
birindən fərqlənir.    

Təsdiq edilmiş cədvələ əsa-
sən, qrupun şəxsi heyəti və uçuş
heyəti ilə xilasedici vasitələrin
növləri, istifadə və işləmə qayda-
ları, istismarı mövzusunda məş-
ğələlər təşkil olunur. Bundan əla-
və, hərbi hissələrin xüsusi təyi-
natlı dəstələrinin şəxsi heyəti ilə
birlikdə xüsusi tapşırıq və ya tə-
limlər zamanı paraşüt hazırlığı
üzrə məşğələlər keçirilir, müəy-
yən hündürlükdən praktiki tulla-
nışlar yerinə yetirilir. Bunlardan
öncə şəxsi heyəti üçün nəzərdə
tutulan paraşütlər yoxlanılır.  

Görülən işlərdə, əlbəttə ki, qru-
pun bütün hərbi qulluqçularının
əməyi var. Paraşüt avadanlıq-
larının reqlament işləri üzrə baş
texnik baş leytenant Ramazan
Əmirbəyov paraşüt-xilasetmə tə-
minatının təşkilinə, paraşüt-de-
sant qrupunun qüvvə və vasitə-
lərinin hazırlığına cavabdehdir. 

Qrupun mütəxəssisi baş ça-
vuş Samir Gülməmmədov para-
şüt-xilasetmə və desant texnika-
sının uçotunu aparır, onların və-
ziyyətini yoxlayır, lazım gələrsə,
əmlakların dəyişdirilməsini təmin
edir və istifadəsi mümkün olma-

yan avadanlıqlar barədə qrup
rəisinə məlumat verir.    

Qrupun təlimatçısı baş çavuş
Azər Əliyev isə uçuş üçün para-
şüt və digər xilasetmə, desant tex-
nikasının vəziyyətinə, paraşütlə-
rin vaxtında yığılmasına, xilas-
etmə vasitələrinin uçuşlara hazır-
lanmasına, paraşüt-desant əşya-
larının düzgün işlədilməsinə nə-
zarət edir, paraşüt-xilasetmə əm-
laklarının qəbulu və verilməsi
zamanı müvafiq jurnalda qeydlər
aparır.

kapitan Xədicə Hacızadə

“QARŞIYA QOYULAN TAPŞIRIQLARIN VAXTINDA VƏ
KEYFİYYƏTLƏ İCRASI ƏSAS MƏQSƏDİMİZDİR”

Noyabrın 14-dən 16-dək Daxili
Qoşunların 67987, noyabrın 17-dən
19-dək isə 12318 saylı hərbi hissə-
sinin xüsusi təyinatlı dəstələrində
idarəetmənin, döyüş hazırlığının və
döyüş təliminin vəziyyəti yoxlanılıb. 

Yoxlama zamanı müəyyən olu-
nub ki, xüsusi təyinatlı dəstələr qar-
şıya qoyulan tapşırıqların icrasına
ümumən hazırdır, dəstə komandirləri
polkovnik-leytenant Fariz Məmmədov
və polkovnik-leytenant Anar Rizvano-
vun iş üslubu, idarəçilik fəaliyyəti qə-
naətbəxşdir. Hərbi hissələrdə döyüş
təlimi rəhbər sənədlərin tələblərinə
uyğun olaraq təşkil olunub keçirilir.  

Bundan əlavə, təlim məqsədilə
dislokasiya rayonunun kənarında xü-
susi təyinatlı dəstədən ayrılmış qüv-
və və vasitələri həyəcan siqnalına
gətirilərkən dəstənin silahlanması,
ekipirovkalanması, texnikanın və
şəxsi heyətin düzülüş yerinə çıxma-
sı, hərbi qulluqçuların və maddi və-
saitlərinin avtomobillərə yerləşməsi
yoxlanılıb. Müvafiq komanda üzrə dəs-
tələrin şəxsi heyəti tapşırıqları uğurla
yerinə yetirib. Döyüş hesabatına uy-
ğun olaraq qruplar təyin edilib, qüvvə
və vasitələrin hesabatı, avtomobillər-
də hərəkət edən hərbi qulluqçuların
siyahıları dəqiqləşdirilib. 

Həmçinin dəstədə iş zamanı ko-
mandir heyəti ilə Daxili Qoşunların
taktiki hazırlığı üzrə “Xüsusi əməliy-
yatın təşkili və keçirilməsində ko-
mandirin işi”, atəş hazırlığı üzrə “Böl-
mə ilə atıcılıq məşqləri, döyüş atış-
larının təşkili və keçirilməsi metodi-
kası”, xüsusi taktiki-hazırlıq üzrə
“Döyüş meydanında irəliləmə, qəflə-
tən atışın açılması zamanı atıcının
və heyətin fəaliyyəti” mövzularında
nümunəvi məşğələlər təşkil olunub. 

Tapşırığa əsasən, bölmələrin za-
bit, gizir və müddətdən artıq həqiqi
hərbi xidmət hərbi qulluqçuları ilə

“Dövlətə və dövlətçiliyə sadiqlik,
funksional vəzifə borclarının yerinə
yetirilməsində hərbi qulluqçuların
məsuliyyəti” mövzusunda söhbətlər
aparılıb, komandir heyəti ilə yoxla-
manın yekunlarına dair xidməti mü-
şavirə keçirilib, aşkar olunmuş nöq-
sanların aradan qaldırılması üçün
konkret tapşırıq və tövsiyələr verilib. 

Əlavə olaraq, xüsusi təyinatlı dəs-

tələrdə işin aparılması zamanı dəstə
komandirlərinə yoxlamanın nəticələ-
rinə görə qrupların tam komplekt-
ləşdirilməsi və yenidən formalaşdırıl-
masına dair təkliflər verilib, bölmə-
lərin idarə edilməsi üzrə iş sisteminin
təşkili və bununla bağlı rəhbər sə-
nədlərin tələbləri izah olunub.  

kapitan Xədicə Hacızadə

HƏRBİ HİSSƏLƏRDƏ XÜSUSİ TƏYİNATLI 
DƏSTƏLƏRİN HAZIRLIĞI YOXLANILIB

30 YAŞI TAMAM OLAN “ƏSGƏR” ÖLKƏMİZİN 
İLK HƏRBİ QƏZETLƏRİNDƏN BİRİDİR

Xalqımız tarix boyu döyüş ruhunu qo-

ruyub saxlayıb, öz hərbi ənənələrinə sadiq
qalıb, mərd oğullar yetişdirib. Əvvəlki və
bugünkü nəsillərin əsas mənəvi əqidəsi
olan vətənpərvərlik bizi bir yumruqtək bir-
ləşdirən güc mənbəyinə çevrilib.

44 günlük Vətən müharibəsi zamanı ye-
nilməz ordumuz varlığımızdan xoflanan,
qanımıza susayan, yurdlarımızı viran qo-
yan, törətdikləri vəhşiliklərlə insanlıqdan
uzaq olan erməni işğalçılarını darmadağın
edib. Azərbaycana düşmən üzərində böyük
hərbi zəfəri qazandıran şəhidlərimiz və qa-
zilərimiz döyüş meydanında misilsiz şü-
caətlər göstəriblər. Hər bir şəhidin və qa-
zinin döyüş yolu Vətən naminə fədakarlıq
örnəyidir.

Daxili İşlər Nazirliyinin Daxili Qoşunları-
nın Vətən müharibəsində şəhidlik zirvəsinə
ucalan 66 nəfər hərbi qulluqçusundan biri
də çavuş İbadov Cavad Cabir oğludur. O,
1996-cı il dekabrın 10-da Masallı şəhərində
anadan olub. Cabir İbadov və Rəsmiyyə
İbadovanın iki oğul övladından biri, ailənin
sonbeşiyi idi. Ailəsindən verilən məlumata
görə, Cavad qayğıkeş, xeyirxah, ədəb-ər-
kanlı, təmkinli, təbiəti sevən, istedadlı gənc
olaraq formalaşıb. Yeniyetmə yaşlarından
onun yaradıcılıq qabiliyyəti özünü büruzə
verib, müxtəlif əl işləri hazırlayıb, rəsmlər
çəkib. Texniki vasitələrdən də anlayışı olub,
cürbəcür qurğuların nasazlığını ustaya
aparmadan özü aradan qaldırıb. İdmana da
maraq göstərib, fiziki hazırlığına daim diq-
qət yetirib. Həvəslə futbol oynayıb. 

2003-2014-cü illərdə Cavad Masallı şə-
hər şəhid Sakit Tağıyev adına 4 saylı Digah
tam orta məktəbində təhsil alıb. Onun təhsil
və tərbiyəsində əməyini əsirgəməyən müəl-
limlərinə həmişə hörmətlə yanaşıb. Mək-
təbli olduğu illərdə əzmlə biliklərə yiyələn-
məyə çalışıb, attestatında “yaxşı” qiyməti
yazılan fənlərdən biri də çağırışaqədərki
hazırlıqdır. Məktəbdə keçirilən ictimai təd-
birlərdə o, fəal iştirak edib. Bununla yanaşı,
ailənin bildirdiyinə görə, Cavad Vətənimizin
tarixi, el-obasının, öz nəslinin keçdiyi yol
barədə məlumatları maraqla dinləyib, oxu-
yub, bu mövzuda ziyalı şəxslərin, ixtiyar
yaşlı insanların, habelə veteranların söh-
bətlərinə biganə qalmayıb.

Atəşkəs dövründə  böyüyən nəslin nü-
mayəndəsi olan Cavad kimi oğulların dün-
yagörüşünə, həyata baxışlarına nə hərb,
nə sülh şəraitinin gerçəkləri təsirsiz ötüş-
məyib. Həmin nəsil də Vətənə sədaqət,
düşmənə nifrət ruhunda tərbiyə olunub, tor-
paqlarımızın işğalına son qoyulması mis-
siyasının onun üzərinə düşəcəyi gözləntisi
ilə yaşayıb.

2015-ci il yanvarın 8-də Cavad müddətli
həqiqi hərbi xidmətə çağırılıb. Hərbi xid-
mətə ruh yüksəkliyi ilə yollanıb. Daxili Qo-
şunların 25031 saylı hərbi hissəsində hərbi
and içib, 17071 saylı hərbi hissədə təminat
və komendant bölüklərində xidmət keçib.
Hərbi xidmət borcunu vicdanla yerinə yeti-
rib, valideynləri ona baş çəkərkən koman-
dirlərindən barəsində hər dəfə xoş sözlər
eşidiblər. 

2016-cı il iyulun 1-də Cavad öz arzusu
ilə Daxili Qoşunların sıralarında müddətdən
artıq həqiqi hərbi xidmətə qəbul olunub.
Hərbçi peşəsinə rəğbətindən irəli gələn bu
qərarı verməzdən öncə valideynləri ilə də
məsləhətləşib və onlar tərəfindən dəstək-
lənib. Müddətdən artıq həqiqi hərbi xidmət
keçdiyi 17072 saylı hərbi hissədə xüsusi
vasitələrin tətbiqi dəstəsinin xüsusi vasitə-
lərin tətbiqi qrupunun atıcısı, sonra isə xü-
susi təyinatlı dəstəyə keçirilərək snayper
qrupunun heyət nəfəri və xüsusi həmlə qru-
punun atıcı-heyvan təlimçisi vəzifələrinə tə-
yin edilib. Təyin edildiyi vəzifələrdə funk-
sional vəzifələrini məsuliyyətlə yerinə yeti-
rərək komandanlığın etimadını doğruldub.
Yüksək döyüş və mənəvi-psixoloji hazırlıq-
lı, peşə bacarıqlarını təkmilləşdirən hərbi
qulluqçu kimi şəxsi heyət arasında fərqlə-
nib. Qarşıya qoyulan tapşırıqların icrasında
hərbçi yoldaşlarından köməyini əsirgəmə-
yib. Müsbət fərdi keyfiyyətlərinə görə silah-
daşlarının hörmətini qazanıb. Nümunəvi
xidməti nəzərə alınaraq, bir neçə dəfə mü-
kafatlandırılıb. 

Cavadla birgə xidmət etmiş hərbi qul-
luqçuların onun haqqında fikirlərini öyrə-
nərək qeydə aldım. Onların şəhid silahdaş-
ları barədə xatirələri maraqlı məqamlarla
zəngindir. 

Vətən müharibəsi iştirakçısı, 16073
saylı hərbi hissənin xüsusi təyinatlı dəstə-
sinin komandiri, əvvəl 17072 saylı hərbi
hissənin xüsusi təyinatlı dəstəsinin ko-
mandiri olmuş polkovnik-leytenant Zaur
Rəhimov bildirdi ki, Cavad ləyaqətli, inti-
zamlı, işgüzar, hərtərəfli hazırlığa malik,
hərbi kollektivin mənafeyini üstün tutan, xü-

susi təyinatlı adının nüfuzunu qoruyan hər-
bi qulluqçu kimi yaddaşında qalıb. Xüsusi
təyinatlı dəstənin praktiki təlimlərində atəş,
fiziki və taktiki hazırlığını daha da yüksəlt-
mək üçün yorulmadan çalışıb, öz məharəti
ilə seçilib. 

Dəstə komandiri söylədi ki, Vətən mü-
haribəsinin ilk günündən şəxsi heyət
Müdafiə Nazirliyinin xüsusi təyinatlıları ilə
birgə döyüş tapşırıqlarının icrasına başla-
yıb. Xüsusi təyinatlılarımız ön cəbhənin
müxtəlif istiqamətlərində şərəfli döyüş yolu
keçiblər. Cavad Kəlbəcər, Füzuli, Cəbrayıl
və Xocavənd rayonlarının ərazilərində er-
məni işğalçılarına qarşı qətiyyətlə vuruşub:
“Cəsur xüsusi təyinatlı idi, müharibənin əv-
vəlindən son döyüşünədək öndə olub, öz
silahı ilə düşmənin canlı qüvvəsinə qan ud-
durub. O, oktyabrın 16-da mənim yanımda
şəhid oldu. Hadrut işğaldan azad ediləndən
sonra yaxınlıqdakı yüksəklikdə mövqelən-
miş işğalçılar qəsəbəni şiddətli atəşə tu-
turdular. Tapşırıq verildi ki, həmin yüksəklik
ələ keçirilsin. Döyüş vaxtı bir-birimizə mə-
safəcə yaxın idik. İriçaplı silahlardan, zirehli
texnikalardan atəşə məruz qalırdıq. Düş-
mən bizi mühasirə həlqəsinə salmağa can
atırdı. Cavad bir qədər yuxarıda, mənim
önümdə yerə uzanmışdı. Ayağa qalxaraq
irəliləməyə cəhd edərkən qəfildən tank
mərmisi onun yanına düşərək partladı, ağır
yaralanma nəticəsində ayaqları qismən
qopdu, partlayışın təsirindən dərəyə yu-
marlandı. Onun şəhid olması məqamını
unuda bilmirəm, həmişə gözlərimin önünə
gəlir. Çox  dəhşətli bir gün idi. Biz həmin
yüksəkliyi düşməndən azad etdikdən, bu
istiqamətdə mövqeyimizi möhkəmləndirdik-
dən bir neçə gün sonra Cavadın və digər
şəhidlərin nəşlərini axtarıb tapdıq, yaxınlıq-
dakı yolun qırağına təxliyyə edərək, koor-
dinatları ötürdük. Təxliyyə qrupları gəlib gö-
türmüşdülər.”

Daxili Qoşunların sabiq hərbi qulluqçu-
su, İsmayıllı Rayon Polis Şöbəsinin post-
patrul xidməti bölüyünün komandir müavi-
ni, Vətən müharibəsi iştirakçısı, polis kapi-
tanı Qurban Səfərli də Cavad haqqında xa-
tirələrini mənimlə bölüşdü: “Xaraktercə sa-
kit, təvazökar, böyük-kiçik yeri bilən, özünə
qarşı tələbkar hərbi qulluqçu olub, sual ver-
məsən, danışmazdı. Vəzifə borcuna həmi-
şə ciddi yanaşıb, xüsusi təyinatlı dəstədə
xidmət etməsindən qürur duyub. 

Vətən müharibəsi zamanı o, çətin sı-
naqlardan keçib. Bir sıra yaşayış məntə-
qələri və yüksəkliklərin alınmasında igidlik
göstərib. Döyüşçü yoldaşları yaralandıqda
dərhal özünü onlara yetirib, ilk yardım gös-
tərməyə kömək edib. Müharibənin əzab-

əziyyətləri qarşısında onun dözüm və ira-
dəsi büdrəməyib. Biz Cavadı öz aramızda
“xüsusi təyinatlı İbad” adı ilə çağırırdıq,
bundan inciməzdi. Son nəfəsinədək qələ-
bəmizə inamla vuruşdu”.

Vətən müharibəsi iştirakçısı, 17072
saylı hərbi hissənin xüsusi təyinatlı dəstə-
sinin xüsusi həmlə qrupunun yarımqrup ko-
mandiri baş çavuş Təbriz Cəbrayılov mə-

lumat verdi ki, Cavadı 2018-ci ildən tanıyıb,
eyni dəstədə xidmət ediblər. “Cavad yol-
daşlıqda dürüst və etibarlı idi. Komandirlər
tərəfindən qarşıya qoyulan tapşırıqların öh-
dəsindən bacarıqla gəlib. Təlimlərdə və id-
man yarışlarında əzmkarlıq nümayiş
etdirib.

O, müharibədə vətənpərvər və döyüş-
kən hərbi qulluqçu kimi cəsarətlə vuruşub.
Döyüşçü yoldaşlarını qorumaq üçün heç
bir təhlükədən çəkinməyib. Bizə deyirdi ki,
Şuşaya çatmağımıza az qalıb, qismət ol-
sun, o günü görək. Şəhid olduğu yüksəklik
Hadrut qəsəbəsi ilə Tuğ kəndi arasında
yerləşir. Bu yüksəklik uğrunda döyüşdə çox
sayda itkimiz oldu. Bəzən müharibənin ağ-
rı-acılarını ifadə etməyə sözlər də acizdir”.

Füzuli Rayon Qeydiyyat Şöbəsi tərəfin-

dən tərtib edilən 1 dekabr 2020-ci il tarixli
ölüm haqqında şəhadətnamədə isə çavuş
C.İbadovun 2020-ci il oktyabrın 15-də Xo-
cavənd rayonunda hərbi əməliyyat nəticə-
sində qəlpələrlə zədələr, travmatik şok, hər
iki baldırın amputasiyası səbəbindən şəhid
olduğu barədə qeydlər öz əksini tapıb. 

Şəhid hərbi qulluqçumuzun nəşi 2020-ci
il noyabrın 29-da ailəsinə təhvil verilib və
həmin tarixdə Masallı rayonunun Digah
kəndinin qəbiristanlığında dəfn olunub. 

Azərbaycan Respublikası Prezidentinin
15 dekabr 2020-ci il, 25 dekabr 2020-ci il,
24 iyun 2021-ci il tarixli müvafiq sərəncam-
ları ilə çavuş C.İbadov ölümündən sonra
“Vətən uğrunda”, “Füzulinin azad olunma-
sına görə”,  “Xocavəndin azad olunmasına
görə”,  “Cəbrayılın azad olunmasına görə”
və “Kəlbəcərin azad olunmasına görə” me-
dalları ilə təltif edilib.

DİN-in İnsan Alverinə Qarşı Mübarizə
Baş İdarəsinin rəisi polis general-mayoru
Həzi Aslanov İbadovlar ailəsinə baş çəkə-
rək, şəhidin təltif olunduğu medalları vali-
deynlərinə təqdim edib.   

Masallı şəhərindəki Qəhrəmanlar par-
kında yaradılmış memorial kompleksdə şə-
hid silahdaşımızın şəkli həkk olunub. İba-
dovlar ailəsinin təşəbbüsü ilə Digah kən-
dində Cavad və digər şəhidlərin xatirəsi-
nə abidə ucaldılıb. Bununla yanaşı, Digah
kəndində yerləşən məscidlərdən birinin
önündə Cavadın xatirə bulağı, digərinin
həyətindəki şəhidlər abidəsində isə şəkli
mövcuddur. 

Masallı şəhər şəhid Sakit Tağıyev adına
4 saylı Digah tam orta məktəbinin 7-ci sin-
finə, həmçinin rayonun Ərkivan qəsəbəsin-
dəki şəhid Əlvan Bağırov adına 4 saylı tam
orta məktəbin isə 4A sinfinə şəhid xüsusi
təyinatlının adı verilib. Digahdakı məktəbin
Aynur Əkbərovanın rəhbəri olduğu 7-ci
sinfinin şagirdləri hərbi üslubda hazırlanan
geyimləri ilə fərqlənirlər.  

Nurəddin Ədiloğlunun “Şəhidlik mani-
festi”, Firuzə Bəyməmmədqızının “Müzəf-
fər Ordunun qalib igidləri” və Allahverdi
Abıoğlunun “Sözün qüdrəti” kitablarında
Cavadın Vətənə fəda etdiyi ömür yolu
işıqlandırılıb. 

İbadovlar ailəsinin Digah kəndində ya-
şadığı evdə Cavadın xatirə guşəsi düzəl-
dilib. Evin yerləşdiyi küçəyə şəhidin adının
verilməsi təşəbbüsü irəli sürülüb. 

Cavad subay idi, bütün gənclər kimi o da
xoşbəxt olmağı arzulayırdı. Ancaq hər bir
şəhidin taleyinə ürəyində Vətən sevgisinin,
imanın işıq saldığı müqəddəs yol yazılıb,
hansı ki, son ünvanı şəhadətdir. Valideyn-
ləri, polis əməkdaşı olan qardaşı Cavid
üçün ən böyük təskinlik budur. Oğlunu yu-
xuda nur içində görən Rəsmiyyə xanım
“şəhidlərimizin ruhu şad olsun, məqamları
uca Allahın yanındadır, onları heç vaxt
unutmayacağıq” - deyə söylədi.

Allah rəhmət eləsin!

Yalçın Abbasov

VƏTƏNİN  BARIT  QOXULU,  KÖKSÜ  OD-ALOVA
BÜRÜNƏN  TORPAQLARINDA  MƏRDLİKLƏ  DÖYÜŞDÜ...

Şəhidlərimiz

Bu gün cəmiyyətdə şəhid hərbi qulluq-
çulara və onların ailə üzvlərinə dərin rəğbət
və ehtiram nümayiş etdirilir. Onların həyatı
və şücaət, mərdlik, qəhrəmanlıq nümunə-
ləri ilə zəngin olan xidməti-döyüş fəaliyyəti
gənclərə örnək göstərilir. 

Azərbaycan Respublikasının Prezidenti,
Silahlı Qüvvələrin Müzəffər Ali Baş Koman-
danı cənab İlham Əliyevin də şəhid ailələ-
rinə daim göstərdiyi diqqət və qayğı göz
önündədir. Şəhid ailələrinin sosial-məişət
problemlərinin aradan qaldırılması, ehti-
yaclarının qarşılanması istiqamətində res-
publikamızda həyata keçirilən tədbirlər
təqdirəlayiqdir. 

Daxili İşlər Nazirliyinin rəhbərliyi və Da-
xili Qoşunların komandanlığı tərəfindən şə-
hid ailələri ilə bağlı məsələlər daim diqqət
mərkəzində saxlanılır. 

Daxili Qoşunların 16075 saylı hərbi his-
səsində xidməti ezamiyyətdə olarkən hərbi
hissə komandanlığının və bir neçə hərbi
qulluqçunun Daxili Qoşunların şəhid hərbi
qulluqçusu kapitan Hüseynli Türkay Nizami
oğlunun Bakı şəhərində yaşayan ailəsinə
baş çəkməsi də göstərilən qayğının tə-
zahürüdür. 

Azərbaycan Respublikası Prezidentinin
15 dekabr 2020-ci il tarixli müvafiq Sərən-
camı ilə Azərbaycan Respublikasının ərazi
bütövlüyünün bərpa edilməsi zamanı dö-
yüş əməliyyatlarına yüksək peşəkarlıqla
rəhbərlik etmiş, düşmənin canlı qüvvəsinin
və döyüş texnikasının məhv edilməsində
fədakarlıq və rəşadət göstərmiş, eləcə də
vəzifə borcunu ləyaqətlə və vicdanla yerinə
yetirdiyinə görə 3-cü dərəcəli “Rəşadət”

ordeni ilə təltif edilmiş Daxili İşlər Nazirliyi
Daxili Qoşunlarının 11 nəfər hərbi qulluq-
çusundan biri də ölümündən sonra bu
mükafata layiq görülmüş kapitan Hüseynli
Türkay Nizami oğludur. 

Ölkə başçısının, həmçinin 15 dekabr
2020-ci il tarixli və 22 dekabr 2020-ci il ta-
rixli müvafiq sərəncamları ilə kapitan
Türkay Hüseynli ölümündən sonra “Vətən
uğrunda” və “Cəbrayılın azad olunmasına
görə” medalları ilə də təltif edilib.

Şəhidin atası Nizami Elyanar oğlu ba-
rədə fəxarətlə və qürurla danışdı. Bildirdi
ki, oğlu Türkay 1990-cı il noyabrın 25-də
Bakı şəhərində doğulub. O, ailənin dördün-
cü övladı, həm də sonbeşiyi olub. Evin son-

beşiyi olaraq Türkayın valideynləri tərəfin-
dən əzizlənməsini, uşaqlıq və orta məktəb
illəri haqqında xatirələrini bizimlə bölüşər-
kən sarsılmaz vüqarı ilə diqqətimi cəlb edən
Nizami müəllim haqqında bir anlıq düşün-
düm ki, bu cür şair ruhlu, vətənpərvər ata-
nın Türkay kimi mərd oğlu olmalı idi. Zahi-
rən sakit görünməyə çalışan atanın ürəyin-
də cəsur oğlu ilə bağlı kim bilir hansı arzu-
ları var idi...  

Şəkər ana oğlu haqda xatirələrini da-
nışarkən göz yaşlarını saxlaya bilmədi. Qə-
hər onu boğsa da, oğlunun necə ağıllı,
mərd biri olduğunu yana-yana söylədi:
“Mənim balam əsl hərbçi kimi yetişmişdi,
onda zabit qüruru var idi. Evdə olanda da

tez-tez idmanla məşğul olardı. Orta məktəb
illərində 5 il “Dinamo” idman cəmiyyətində
cüdo ilə peşəkar səviyyədə məşğul olub.
Nailiyyətləri də var idi. Hərdən düşünürəm
ki, şəhidlik onun alın yazısı imiş”.

16075 saylı hərbi hissədə “Əqrəb” şərti
adını daşıyan xüsusi təyinatlı dəstənin
komandiri, Vətən müharibəsi iştirakçısı
mayor Ələsgər Muxtarov vaxtilə birgə xid-

mət etdiyi qrup komandirinin mərdliyi və
qorxmazlığı haqqında bu gün də ürək do-
lusu danışır: “44 gün davam edən Vətən
müharibəsində dəstəmizin 6 nəfər hərbi
qulluqçusu qəhrəmancasına vuruşaraq şə-
hid olub. Onlardan biri də qrup komandiri
kapitan Türkay Hüseynlidir.  

Bir komandir kimi fəaliyyətinə gəlincə,
deyə bilərəm ki, istər nəzəri, istərsə də ke-
çirilən bütün praktiki məşğələlərdə ən aktiv
qrup komandirlərindən biri olub Türkay.

Ümumilikdə isə qarşıya qoyulan bütün tap-
şırıqları vicdanla yerinə yetirib. Olduqca və-
tənpərvər, ləyaqətli hərbi qulluqçu kimi ta-
beliyində olan şəxsi heyət üçün hər zaman
nümunə idi. 

Gözündə heç zaman qorxu hissi ol-
mazdı. Elə döyüşə də gözünü qırpmadan
atıldı. Onun qrupu döyüş tapşırıqlarının ye-
rinə yetirilməsində rəşadət göstərdi”.    

Məlumat üçün qeyd edək ki, kapitan
T.Hüseynli 2020-ci il oktyabrın 3-də Cəb-
rayıl istiqamətində gedən döyüş zamanı
qəhrəmancasına şəhid olub. Belə ki, ko-
mandiri olduğu qrupun şəxsi heyəti ilə bir-
gə rayonun Böyük Mərcanlı kəndi ətrafın-
dakı yüksəklikdə düşmənin möhkəmləndi-
rilmiş birinci müdafiə xəttini darmadağın
edib. Bu döyüşdə ermənilərin xeyli sayda
canlı qüvvəsi, o cümlədən 8 tankı və 1 topu
məhv olub. Lakin düşmənin bu istiqamət-
dəki ikinci müdafiə səddinin yarılması uğ-
runda gedən şiddətli döyüşün gedişində
erməni snayperinin açdığı atəş nəticəsində
Türkay ağır yaralanaraq əbədiyyətə qovu-
şub. O, 2020-ci il oktyabrın 3-də Bakıdakı
İkinci Fəxri xiyabanda dəfn olunub, subay
idi. Evdə xatirə guşəsi düzəldilib. 

Ümumiyyətlə, müharibədən ötən iki ilə
yaxın müddət ərzində istər Daxili İşlər
Nazirliyinin rəhbərliyi, istərsə də Daxili
Qoşunların komandanlığı tərəfindən onlara
göstərilən xüsusi diqqət və qayğıdan razı
qaldığını söyləyən Hüseynlilər ailəsi buna
görə dərin minnətdarlığını ifadə etdi.

kapitan Nigar Ağayeva

ŞƏHİD  AİLƏLƏRİNƏ  DİQQƏT  VƏ  QAYĞI  GÖSTƏRMƏK  HƏR  BİR  VƏTƏNDAŞIN  BORCUDUR

Daxili Qoşunların İd-
man komandasının hərbi
qulluqçuları istər ölkəmiz-
də keçirilən turnirlərdə, is-
tərsə də dünya arenaların-
da təşkil olunan çempionat-
larda xidmət etdikləri quru-
mu, sözün əsl mənasında,
layiqincə təmsil edirlər. 

Bu ilin oktyabr-noyabr
aylarında keçirilən respub-
lika çempionatında İdman
komandasının atıcı-idman-
çısı əsgər Mirmömin Ağa-
zadə və əsgər Cavid Həsə-
nov uğurlu çıxışları ilə yad-
da qalıblar. Belə ki, əsgər
M.Ağazadə idmanın stend
atıcılığı növündə 125 xal
toplayaraq 1-ci yerin, əs-
gər C.Həsənov isə 110 xal
toplayaraq 3-cü yerin sa-
hibi olublar. 

Dəfələrlə Azərbaycan
mükafatçısı olan Mirmömin
1998-ci il martın 20-də Ba-
kı şəhərində anadan olub.
2022-ci ilin iyul ayında Sə-
fərbərlik və Hərbi Xidmətə
Çağırış üzrə Dövlət Xid-
mətinin Binəqədi Rayon İda-
rəsi tərəfindən müddətli hə-
qiqi hərbi xidmətə çağırılıb.

Əsgər C.Həsənov bir
çox beynəlxalq yarışın qa-
libi, eləcə də V İslam Həm-
rəyliyi Oyunlarının iştirak-
çısı olub. O, 2001-ci il ap-
relin 23-də Bakı şəhərində
anadan olub. 2022-ci ilin
iyul ayında Səfərbərlik və
Hərbi Xidmətə Çağırış üz-
rə Dövlət Xidmətinin Sabun-
çu Rayon İdarəsi tərəfin-
dən müddətli həqiqi hərbi
xidmətə çağırılıb. 

Digər bir hərbi qulluq-
çumuz güllə atıcılığı idman
növündə nailiyyət qazanıb.
İdman komandasında atı-
cı-idmançı əsgər Vladislav
Kalmikov 50 metr məsafə-
dən atəş açmaqla 529 xal
toplayaraq 1-ci yeri tutub
və respublika kubokunun
sahibi olub. Bir çox beynəl-
xalq turnirin qalibi və dəfə-
lərlə Azərbaycan mükafat-
çısı olan hərbi qulluqçumuz
1999-cu il avqustun 12-də
Bakı şəhərində doğulub.
2022-ci ilin iyul ayında Sə-
fərbərlik və Hərbi Xidmətə
Çağırış üzrə Dövlət Xidmə-
tinin Suraxanı Rayon İda-
rəsi tərəfindən müddətli həqi-
qi hərbi xidmətə çağırılıb.

kapitan Nigar Ağayeva

Daxili Qoşunların Veteranlar şurası istefada olan mayor Mürşüd Nəcəfovun

vəfatından kədərləndiyini bildirir və dərin hüznlə başsağlığı verir.

67987 saylı hərbi hissənin komandanlığı mayor Elməddin Cəbiyevə
qardaşının vəfatından kədərləndiyini bildirir və dərin hüznlə başsağlığı verir.

16075 saylı hərbi hissənin
xidməti nailiyyətləri ilə fərqlənən,
2022-ci ildə xidməti-döyüş fəa-
liyyətinin yekunlarına görə qa-
baqcıl bölmələrindən biri xüsusi
vasitələrin tətbiqi dəstəsidir. 

Dəstə komandiri polkovnik-
leytenant Coşqun Məmmədov
dəstədə yüksək nizam-intiza-
mın əldə olunması üçün şəxsi
heyətə qarşı tələbkar olmağın,
gündəlik xidməti-döyüş fəaliy-
yətinin nəzarətdə saxlanılması-
nın vacibliyini vurğuladı. O, xid-
mətini Daxili işlər nazirinin müa-
vini-daxili qoşunların komanda-
nının müvafiq Direktivinin tələb-
lərinə əsasən təşkil etdiyini nə-

zərimizə çatdıraraq, keçirilən
praktiki və nəzəri məşğələlərin
keyfiyyətli və tam fərdi qaydada

mənimsənilməsinin müsbət nai-
liyyətlərin, qabaqcıl təcrübənin
əldə olunmasına təkan verdiyini
sözlərinə əlavə etdi.  

Hərbi qulluqçuların döyüş
və ictimai-siyasi hazırlığına, tə-
lim-tərbiyəsinə, hərbi intizamına,
qarşıya qoyulmuş tapşırıqların
müvəffəqiyyətlə yerinə yetiril-
məsinə, xüsusi vasitə və silah-
ların, texnikanın vəziyyətinə daim
nəzarət etdiyini diqqətə çatdıran
dəstə komandiri, xidmətin düz-
gün təşkilinin kompleks iş oldu-
ğunu söylədi, bu sahədə ona
yaxından köməklik göstərən böl-

mə komandirlərinin adlarını
çəkməyi unutmadı. Ələlxüsus, xü-
susi vasitələrin tətbiqi dəstəsi-
nin post-patrul xidməti bölmə-
sinin komandiri kapitan Sarvan
Həmidovun il ərzində uğurlu xid-
mətini diqqətə çatdırdı. Bölmə
komandirinin tabeliyindəki şəxsi
heyətin intizamına nəzarət etdi-
yini, onların peşəkarlığının artırıl-
ması istiqamətində mütəmadi iş-
lər apardığını bildirdi. 

Dəstə komandiri, həmçinin
hərbi qulluqçuların döyüş hazır-
lığının yüksək səviyyədə saxla-
nılması, keçirilən praktiki məş-
ğələlərin mənimsənilməsi üçün
əzmlə çalışan xüsusi vasitələrin
tətbiqi dəstəsi komandirinin
müavini-qərargah rəisi kapitan
Araz Sadıqovun fəaliyyətini də
xüsusi olaraq vurğuladı: “Tələb-
karlıqla yanaşı, hərbi qulluqçu-
lara qarşı diqqət və qayğının ar-
tırılması da vacib amillərdən bi-
ridir. Bu baxımdan, dəstədə xid-
mət edən komandir heyətinin
öz işini düzgün istiqamətdə qur-
masını əldə olunmuş müsbət
nəticənin başlıca amili kimi qiy-
mətləndirmək olar”. 

kapitan Nigar Ağayeva

Hər dəfə Daxili Qoşunların Hərbi Qospi-
talında xidməti ezamiyyətdə olarkən ildən-
ilə burada baş verən yeniliklərlə tanış olu-
ruq. Bu yeniliklər haqqında davamlı olaraq
materiallar hazırlayırıq. 

Məlumat üçün bildirək ki, cari ildə qos-
pitalın cərrahiyyə şöbəsinə gətirilən yeni
nəsil, müasir avadanlıqların köməyilə apa-
rılan əməliyyatların keyfiyyətini artırmaq
mümkün olub. Şöbədə hərbi həkimlərlə ya-
naşı, yüksək ixtisaslı, təcrübəli mülki hə-
kimlər də fəaliyyət göstərirlər. Bu həkimlər-

dən lor cərrahı, otolorinqoloq Rafiq Rzayev
və onun köməkçisi Rüfət Rzayev tərəfindən
aparılan mürəkkəb əməliyyatların sırasına
daha biri əlavə olunub. Belə ki, respublika-
da çox nadir hallarda icra edilən orta qu-
laqda eşitmənin tam bərpası əməliyyatı ilk
və uğurlu olub.

Sözügedən əməliyyat haqqında ətraflı
məlumat almaq üçün həkimlə şəxsən gö-
rüşdüm. Çox səmimi, təvazökar həmsöhbət
olan R.Rzayev peşəkar həkim kimi 40 illik
təcrübəyə malikdir. İlk olaraq əməliyyatların

modern səviyyədə aparılması üçün yaradı-
lan şəraitə görə Daxili Qoşunların koman-
danlığına minnətdarlığını bildirən həkim bu-
nu qoşunların şəxsi heyətinə göstərilən yük-
sək diqqət və qayğının təzahürü kimi qiy-
mətləndirdi. Bildirdi ki, aparılan əməliyyat-
ların səmərəliliyinin artırılması üçün cərra-
hiyyə şöbəsinin otolorinqoloji bölməsinin Al-
maniya istehsalı olan müasir endoskopik
avadanlıqla təmin olunması həkimlərimizə
olan qayğının bir nümunəsidir. Qeyd edək
ki, bu aparatın sayəsində əvvəllər mürək-
kəb şəraitdə aparılan əməliyyatlar xeyli sa-
dələşib, xəstə üçün heç bir təhlükə yaratma-
dan istənilən nəticəni almaq mümkündür. 

Həkim R.Rzayev burun arakəsməsinin
əyriliyi, burunda poliplərin çıxarılması, mü-
rəkkəb orta qulaq əməliyyatlarının aparıl-
dığını nəzərimizə çatdırdı: “Xüsusi olaraq
qeyd etmək istəyirəm ki, əvvəllər ənənəvi
üsulla aparılan burun poliplərinin çıxarılma-
sı zamanı 4-5 aydan sonra yenidən xəs-
tədə fəsad yaranması müşahidə olunurdu.
Bu vəziyyət həm xəstələr üçün, həm də
cərrah üçün yaxşı hal sayılmırdı. İndi isə
endoskopik üsulla, artıq kəsik aparmadan
bu problem birdəfəlik öz həllini tapır. Qos-
pitalımızda endoskopik cərrahi müdaxilənin
tətbiqi nəticəsində icra edilən orta qulaq
əməliyyatı zamanı biz dünya səviyyəsində
olan nəticələri əldə edə bilirik. Düşünürəm
ki, Vətənə sədaqətlə xidmət edən, təhlükə-
sizliyimizin təminatçısı olan hərbi qulluq-
çularımız peşəkar tibbi xidmətə layiqdirlər”.

kapitan Nigar Ağayeva

MÜLKİ HƏKİMLƏRİMİZ  TƏRƏFİNDƏN  UNİKAL  ƏMƏLİYYAT  APARILIB

ƏSGƏRLƏRİMİZİN
İDMAN  NAİLİYYƏTLƏRİ

idman

Hərbi hissələrdə döyüş hazırlığının
yüksək səviyyədə saxlanılmasında və
qoyulan tapşırıqların uğurla yerinə yeti-
rilməsində xüsusi rolu olan bölmələrdən
biri də avtomobil bölüyüdür. Şəxsi heyə-
tin, habelə yüklərin dislokasiya yerinə
vaxtlı-vaxtında çatdırılmasında 17071 say-
lı hərbi hissənin sürücüləri qarşıya qoyu-
lan tapşırıqları dəqiqliklə və bacarıqla ye-
rinə yetirirlər. Nəqliyyat vasitələrinin saz-
lığı, sürücülərin peşəkarlığının artırılması
avtomobil və zirehli texnika xidmətinin
rəisi mayor Əliheydər Qasımov tərəfin-
dən hər zaman diqqətdə saxlanılır. 

Mayor Ə.Qasımov bildirdi ki, gündəlik
olaraq park xidmətinin təşkil olunub apa-
rılmasına və nəqliyyat vasitələrinə texniki
qulluğun göstərilməsinə nəzarət edilir, təh-
lükəsizlik qaydaları fərdi olaraq çatdırılır.
Görülən gündəlik işlərdən başqa, nəqliy-
yat vasitələrinə ildə iki dəfə - yay və qış
mövsümlərində texniki qulluq göstərilir.   

Həmçinin ildə bir dəfə Daxili Qoşunla-
rın Baş İdarəsinin Maddi-texiki təminat
İdarəsində avtomobil və zirehli texnika
şöbəsinin zabitləri tərəfindən hərbi hissə-
yə təhkim olunmuş avtomobillərə illik tex-
niki baxış keçirilir. Baxış zamanı nəqliy-

yat vasitələrinin texniki vəziyyəti, qoru-
nub saxlanılması, texniki qulluğun, istis-
marın düzgün təşkili, vəzifəli şəxslər tərə-
findən texniki baxış normalarının yerinə
yetirilməsi, yanacaq-sürtkü materialları-
nın, ehtiyat hissələrin hesabatı, maddi-
texniki vasitələrin sərfi qaydalarının icrası
yoxlanılır.

Yol-nəqliyyat hadisələrinin qarşısının
alınması Daxili Qoşunların komandanlığı-
nın ən çox diqqət yetirdiyi məsələlərdən
biri olduğu üçün həm sürücülər, həm də
fərdi avtomobil sahibləri olan hərbi qul-
luqçularla nəqliyyat vasitələrinin istisma-
rı, yol hərəkəti qaydaları mövzularında
məşğələlər keçirilir. 

Mayor Ə.Qasımov məşğələlər zama-
nı xüsusilə fərqlənən, vəzifə borclarının
icrasına vicdanla yanaşan, hər zaman öz
bilik, bacarıqlarını təkmilləşdirən nümu-
nəvi hərbi qulluqçulardan xüsusi təyinatlı
dəstənin avtomobil yarımqrupunun ko-
mandiri-baş sürücü baş çavuş Səlahəd-
din Baxışlının və xüsusi vasitələrin tətbi-
qi dəstəsinin xüsusi vasitələrin tətbiqi
bölməsinin atıcı-sürücüsü əsgər Xaliq
Əliyevin adlarını qeyd etdi. 

kapitan Şahin Cəfərzadə

SÜRÜCÜLƏRİN PEŞƏKARLIĞININ  
ARTIRILMASI  DİQQƏTDƏ  SAXLANILIR

HƏRBİ HİSSƏNİN QABAQCIL BÖLMƏSİ

Daxili Qoşunların hərbi hissələrində qar-
şıya qoyulmuş tapşırıqların keyfiyyətlə icra
edilməsində, döyüş hazırlığının yüksək
səviyyədə saxlanılmasında təkcə hərbi
qulluqçuların deyil, mülki işçilərin də rolu
böyükdür. Əsgər yeməkxanasında xörək-
lərin hazırlanması, camaşırxanada şəxsi
heyətin həftə ərzində istifadə etdiyi geyim
və yataq əmlaklarının yuyulması və digər
işlər onlar tərəfindən həyata keçirilir. Əv-
vəllər bu işlərə müddətli həqiqi hərbi xid-
mət hərbi qulluqçuları cəlb edilirdilərsə, ar-
tıq hərbi qulluqçu bütün bilik və bacarığını,

gücünü təlim və məşğələlərdə döyüş
hazırlığının yüksəldilməsinə sərf edir.

Bu baxımdan 16073 saylı hərbi hissə-
nin camaşırxanasında çalışan işçilərin
fəaliyyəti təqdirəlayiqdir. Qeyd etmək la-
zımdır ki, camaşırxana bütün növ əmlak-
ların yuyulması, qurudulması, o cümlədən
çeşidlənməsi üçün lazım olan müasir tex-
niki avadanlıqlarla təchiz olunub. 

Təminat bölüyünün təminat taqımının
hamam-camaşırxana kombinatının rəisi
baş çavuş Şirxan Arzumanlı tabeliyində
olan işçilərin fəaliyyətindən danışarkən bil-

dirdi ki, Məktubə Əhmədxanova, Həcər
Yarməmmədova və İradə Əlişanova artıq
uzun zamandır ki, hərbi hissədə əsgərlərin
qayğısına qalırlar. Öz işlərini sevərək gö-
rən xanımlar hər bir əsgərə ana qayğısıyla
yanaşır, onlara öz doğma övladı kimi ba-
xırlar. Çünki şüurlu surətdə dərk edirlər ki,
güclü əsgər Vətən torpağının bölünməzliyi
deməkdir. 

Hər həftə hamam tədbirlərindən sonra
cümə və şənbə günləri əsgərlərin çirkli
əmlakları yuyulur. Hər bir əmlak ütülənib
qurudulduqdan sonra çeşidlənərək aidiy-
yəti üzrə bölmələrə təhvil verilir. Əmlaklar
istifadə təyinatına və rənginə görə ayrıca
paltaryuyan qurğularda yuyulur ki, bu da
sanitar-gigiyenik qaydaların gözlənilməsi
deməkdir. Gigiyenik qaydalara ciddi əməl
olunması həm də hissə komandanlığının
nəzarətdə saxladığı və işçilərin qarşısında
qoyduğu ən mühüm tələbdir. 

Hərbi qulluqçulara xas keyfiyyətləri ilə
fərqlənən camaşır-işçilər bundan sonra da
üzərilərinə düşən vəzifələri, habelə veril-
miş tapşırıqları müvafiq tələblər əsasında
yerinə yetirmək üçün səylə çalışacaqlarını
bildirdilər.

16073 saylı hərbi hissənin 

ştatdankənar müxbir postu

CAMAŞIRXANANIN  FƏALİYYƏTİ
QƏNAƏTBƏXŞDİR

“Respublikada nadir hallarda icra edilən əməliyyatlar
qospitalımızda uğurla həyata keçirilir” 

